ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԿԱՌՈՒՑՎԱԾՔԸ, ԱՆՎԱՆԱՑԱՆԿԸ ԵՎ ՀԱՍՏԻՔԱՑՈՒՑԱԿԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի N 919-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության քննչական կոմիտեի մասին ՀՀ օրենքի  11-րդ հոդվածի 6-րդ մասի համաձայն՝ ՀՀ քննչական կոմիտեի (այսուհետ՝ Կոմիտե) կառուցվածքը, անվանացանկը և հաստիքացուցակը հաստատում է Հայաստանի Հանրապետության կառավարությունը: Նշված դրույթի հիման վրա ընդունվել է ՀՀ կառավարության 2014 թվականի սեպտեմբերի 4-ի N 919-Ա որոշումը, որով հաստատվել է Կոմիտեի  կառուցվածքը, անվանացանկը և հաստիքացուցակը: 

 ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքի համաձայն՝ փոփոխություններ են նախատեսվել նաև Կոմիտեի կառուցվածքում, պաշտոնների անվանացանկում, վերացվել առկա հակասությունները, կատարվել հստակեցումներ: Նշված օրենսդրական փոփոխությունների արդյունքում ՀՀ կառավարության 2014 թվականի սեպտեմբերի 4-ի N 919-Ա որոշման և դրա օրենսդրական հիմքի` Հայաստանի Հանրապետության քննչական կոմիտեի մասին ՀՀ օրենքի միջև առաջացել են հակասություններ և անհամապատասխանություններ:  

1) Կոմիտեի կառուցվածքը, անվանացանկը և հաստիքացուցակը նոր իրավական ակտով  նախատեսելու անհրաժեշտությունը.

Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու, Հայաստանի Հանրապետության կառավարության 2014 թվականի սեպտեմբերի 4-ի N 919-Ա որոշումն ուժը կորցրած ճանաչելու մասին ՀՀ կառավարության որոշման ընդունման անհրաժեշտությունը պայմանավորված է «Հայաստանի Հանրապետության քննչական կոմիտեի մասին» ՀՀ օրենքի և ՀՀ կառավարության 2014 թվականի սեպտեմբերի 4-ի N 919-Ա որոշման նորմերի միջև առկա անհամապատասխանություններով և հակասություններով՝ կապված  ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված Կոմիտեի կառուցվածքի, պաշտոնների խմբերի փոփոխությունների հետ:

ՀՀ կառավարության 2014 թվականի սեպտեմբերի 4-ի N 919-Ա որոշման ողջ տեքստում առկա են ինչպես օրենսդրական տեխնիկայի խախտումներ, այնպես էլ խմբագրական բացթողումներ (հապավումներ, ստորաբաժանումների անվանումները նշված են ոչ ամբողջական և այլն), ուստի վերջիններս շտկելու նպատակով ներկայացված իրավական ակտի նախագծով առաջարկվում է ուժը կորցրած ճանաչել ՀՀ կառավարության 2014 թվականի սեպտեմբերի 4-ի N 919-Ա որոշումը և սահմանել  նոր Կոմիտեի կառուցվածք, պաշտոնների անվանացանկ: 

Վերը նշված օրենսդրական փոփոխություններով նախատեսվում են ՀՀ քննչական կոմիտեի կենտրոնական մարմնի գլխավոր վարչություններում (հատկապես կարևոր գործերի քննության և տարածքային քննչական վարչությունների գործունեության վերահսկողության գլխավոր վարչություններ) մասնագիտացված ենթաստորաբաժանումների՝ վարչությունների, իսկ Երևան քաղաքի քննչական վարչությունում՝ ստորաբաժանումների՝ բաժինների առկայություն, ինչը կարևոր է յուրաքանչյուր ստորաբաժանման (ենթաստորաբաժանման) գործառույթները հստակեցնելու կամ նույնաբնույթ հանցագործությունների դեպքերով քրեական գործերի քննության տեսանկյունից: Բացի դրանից, էական փոփոխություններ են նախատեսվել նաև Հայաստանի Հանրապետության քննչական կոմիտեի մասին ՀՀ օրենքի 16-րդ  հոդվածով սահմանված Կոմիտեում ծառայության պաշտոնների խմբերում՝ հանվել են որոշ հաստիքներ, իսկ որոշ հաստիքներ ավելացվել: Կոմիտեի կենտրոնական մարմնի բաժիններում, վարչություններում, Երևան քաղաքի քննչական վարչությունում քննիչի, ավագ քննիչի հաստիքները փոխարինվել են հատկապես կարևոր գործերով (այսուհետ՝ ՀԿԳ) և ՀԿԳ ավագ քննիչի հաստիքներով: 

 Կոմիտեի կառուցվածքում և հաստիքացուցակում ներկայացված փոփոխությունները նախատեսվում են իրականացնել ներկայումս սահմանված հաստիքների (ինչպես ընդհանուր, այնպես էլ յուրաքանչյուր ստորաբաժանման համար) թվաքանակը պահպանելով: Կոմիտեի կենտրոնական մարմնի ստորաբաժանումներում և Երևան քաղաքի քննչական վարչության բաժիններում ՀԿԳ քննիչի և ՀԿԳ ավագ քննիչի հաստիքները բաշխվել են ընդհանուր առմամբ հավասար թվաքանակով:
Վերոգրյալ հիմնավորմամբ պայմանավորված ներկայացված իրավական ակտի նախագծով Կոմիտեի անվանացանկում և  հաստիքացուցակում նախատեսվում են  հետևյալ փոփոխությունները.

2) Կոմիտեի հատկապես կարևոր գործերի քննության գլխավոր վարչություն. 
Փոփոխությունը. Կոմիտեի հատկապես կարևոր գործերի քննության գլխավոր վարչության պետի 4 տեղակալի հաստիք փոխարինվել է Կոմիտեի հատկապես կարևոր գործերի քննության գլխավոր վարչության վարչության 4 պետի հաստիքով, 6 ՀԿԳ ավագ քննիչի հաստիք ի պաշտոնե դարձել է Կոմիտեի հատկապես կարևոր գործերի քննության գլխավոր վարչության վարչության պետի տեղակալի հաստիք: 

Նշված ստորաբաժանման 2 ենթաստորաբաժանումների 
(մարդկանց թրաֆիքինգի և թմրամիջոցների ապօրինի շրջանառության հանցագործությունների քննության վարչություն և կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչություն) համար նախատեսվել է 2 տեղակալի հաստիք: Ենթաստորաբաժանումներում ՀԿԳ և ՀԿԳ ավագ քննիչների հաստիքները նախատեսվել են հնարավորինս հավասար թվաքանակի սկզբունքով: Մեկ ՀԿԳ քննիչի հաստիք փոխարինվել է ՀԿԳ ավագ քննիչի հաստիքով՝ առանց գործող հաստիքների քանակի փոփոխության:
Նպատակ և հիմնավորում. Փոփոխությունը պայմանավորված է ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված փոփոխություներով նախատեսված Կոմիտեի կենտրոնական մարմնի գլխավոր վարչությունների վարչությունների ստեղծմամբ: Նշված ստորաբաժանման 2 ենթաստորաբաժանումների համար նախատեսվել է 2 տեղակալի հաստիք՝ հաշվի առնելով այդ ենթաստորաբաժանումներում քննվող  նույնաբնույթ հանցագործությունների դեպքերով քրեական գործերի քննության նկատմամբ մեկ տեղակալի կողմից համակարգման անհրաժեշտությունը:
Մեկ ՀԿԳ քննիչի հաստիք փոխարինվել է ՀԿԳ ավագ քննիչի հաստիքով` Կոմիտեի հատկապես կարևոր գործերի քննության գլխավոր վարչության վարչության պետի տեղակալների հաստիքների ավելացմամբ պայմանավորված և ընդհանուր առմամբ հաստիքների թվաքանակի համաչափությունը պահպանելու նպատակով:
3) Կոմիտեի կենտրոնական մարմնի տարածքային քննչական վարչությունների գործունեության վերահսկողության գլխավոր վարչություն. 

Փոփոխությունը. Կոմիտեի կենտրոնական մարմնի տարածքային քննչական վարչությունների գործունեության վերահսկողության գլխավոր (այսուհետ՝ ՏՔՎԳՎԳ) վարչությունում նույնպես Կոմիտեի ՏՔՎԳՎԳ վարչության պետի 2 տեղակալի հաստիք փոխարինվել է Կոմիտեի ՏՔՎԳՎԳ վարչության վարչության 2 պետի հաստիքով և 2 ՀԿԳ ավագ քննիչի հաստիք ի պաշտոնե դարձել է Կոմիտեի ՏՔՎԳՎԳ վարչության վարչության պետի տեղակալի հաստիք: Կոմիտեի ՏՔՎԳՎԳ վարչության ՀԿԳ քննիչի և ՀԿԳ ավագ քննիչի հաստիքները բաշխվել են առանց գործող հաստիքների քանակի փոփոխության:
Նպատակ և հիմնավորում. Պայմանավորված է ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված փոփոխություներով նախատեսված  Կոմիտեի կենտրոնական մարմնի գլխավոր վարչությունների վարչությունների ստեղծմամբ, ինչպես նաև Կոմիտեի ՏՔՎԳՎԳ վարչության վարչության պետերի, նրանց տեղակալների հաստիքների ավելացմամբ: Պահպանվել են ներկայումս սահմանված ՀԿԳ և ՀԿԳ ավագ քննիչների հաստիքների քանակը:

4) Կոմիտեի կենտրոնական մարմնի վարչություններ և բաժիններ.
Փոփոխությունը. Կոմիտեի քրեական գործերի քննության աջակցության վարչության 2 ավագ քննիչի հաստիք փոխարինվել է 2 ՀԿԳ քննիչի հաստիքով, իսկ մեկ ավագ քննիչի հաստիք՝ 1 ՀԿԳ ավագ քննիչի հաստիքով: Կոմիտեի միջազգային հարցումների ապահովման բաժնի 2 ավագ քննիչի և Կոմիտեի կազմակերպական-վերլուծական բաժնի 3 ավագ քննիչի հաստիք փոխարինվել է ՀԿԳ քննիչի հաստիքով:  ՀԿԳ քննիչի և ՀԿԳ ավագ քննիչի հաստիքները բաշխվել են ընդհանուր առմամբ հավասար թվաքանակով՝ առանց տվյալ ստորաբաժանումների համար գործող հաստիքների ընդհանուր քանակի փոփոխության:

Նպատակ և հիմնավորում. Պայմանավորված է ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված փոփոխություներով նախատեսված Կոմիտեի կենտրոնական մարմնի վարչություններում և բաժիններում միայն ՀԿԳ և ՀԿԳ ավագ քննիչների հաստիքների առկայությամբ, ինչպես նաև հաշվի առնելով ՀԿԳ ավագ և ՀԿԳ քննիչների հաստիքների համաչափ բաշխվածությունը և պահպանելով ներկայումս սահմանված հաստիքների քանակը:
5) Կոմիտեի զինվորական քննչական գլխավոր վարչություն.

ա. Կոմիտեի զինվորական քննչական գլխավոր վարչության հատկապես կարևոր գործերի քննության վարչություն. 
Փոփոխությունը. Կոմիտեի զինվորական քննչական գլխավոր վարչության հատկապես կարևոր գործերի քննության վարչությունում ՀԿԳ մեկ քննիչի հաստիք փոխարինվել է նույն ստորաբաժանման պետի տեղակալի հաստիքով:  

Նպատակ և հիմնավորում. Ներկայումս Կոմիտեի զինվորական քննչական գլխավոր վարչության հատկապես կարևոր գործերի քննության վարչությունում նախատեսված է մեկ տեղակալ, որն իրականացնում է ծանր, առանձնապես ծանր, հնչեղություն ունեցող և մահվան ելքով հանցագործությունների քննություն, ուստի քննչական գործունեության արդյունավետ կազմակերպման, համակարգման, քրեական գործերի մատյանների հաշվառման, ամփոփման աշխատանքների և այլ կազմակերպական, վարչական բնույթի աշխատանքների կատարման, ինչպես նաև ստորաբաժանման պետի բացակայության դեպքում նրա կողմից փոխարինելիությունն ապահովելու համար անհրաժեշտություն է առաջացել ի հաշիվ մեկ ՀԿԳ քննիչի հաստիքի ավելացնել Կոմիտեի զինվորական քննչական գլխավոր վարչության հատկապես կարևոր գործերի քննության վարչության պետի ևս մեկ տեղակալի հաստիք: 

բ. Կոմիտեի զինվորական քննչական գլխավոր վարչության 2-րդ, 3-րդ և 7-րդ կայազորային քննչական բաժիններ.
Փոփոխությունը. Կոմիտեի զինվորական քննչական գլխավոր վարչության 2-րդ կայազորային քննչական բաժնի մեկ ՀԿԳ քննիչի հաստիքի փոխարինում տվյալ բաժնի պետի մեկ տեղակալի հաստիքով, ինչպես նաև Կոմիտեի զինվորական քննչական գլխավոր վարչության 3-րդ կայազորային քննչական բաժնի մեկ քննիչի հաստիքի փոխարինում նույն կայազորային քննչական բաժնի պետի տեղակալի հաստիքով: Կոմիտեի զինվորական քննչական գլխավոր վարչության 7-րդ կայազորային քննչական բաժնի մեկ ՀԿԳ քննիչի հաստիքի փոխարինում ավագ քննիչի հաստիքով: 

Նպատակ և հիմնավորում. Կոմիտեի զինվորական քննչական գլխավոր վարչության 2-րդ և 3-րդ  կայազորային քննչական բաժինների պետերի տեղակալների կողմից իրականացվում է ծանր, առանձնապես ծանր, հնչեղություն ունեցող և մահվան ելքով հանցագործությունների քննություն, մինչդեռ Կոմիտեի կանոնադրության 14-րդ կետի համաձայն՝ ստորաբաժանման պետի տեղակալի գործառույթներից է նաև ստորաբաժանման աշխատանքների կազմակերպումը, վերահսկումը, աշխատանքային կարգապահության ապահովումը, անմիջական համակարգման ոլորտում գտնվող ծառայողների կատարված աշխատանքների նկատմամբ հսկողության իրականացնումը և այլ կազմակերպական, վարչական բնույթի գործառույթներ: Բացի այդ, նշված կայազորային քննչական բաժինների կողմից սպասարկվող զորամիավորումների, մարտական դիրքերի, հենակետերի տեղակայման վայրերը բավականին մեծ հեռավորության վրա են գտնվում կայազորային քննչական բաժինների ստորաբաժանումների տեղակայման վայրերից, ինչն անհարմարություններ է առաջացնում միաժամանակ այլ ծառայողների նկատմամբ վերահսկողական, կազմակերպական և համակարգման գործառույթներ իրականացնելու տեսանկյունից: Ուստի, քննչական գործունեության արդյունավետ կազմակերպման, համակարգման  նպատակով անհրաժեշտություն է առաջացել ի հաշիվ մեկ ՀԿԳ քննիչի և քննիչի հաստիքների համապատասխանաբար  ավելացնել Կոմիտեի զինվորական քննչական գլխավոր վարչության 2-րդ և 3-րդ կայազորային քննչական բաժինների պետերի տեղակալների ևս մեկական հաստիքներ: 

Կոմիտեի զինվորական քննչական գլխավոր վարչության 7-րդ կայազորային քննչական բաժնի ՀԿԳ քննիչի հաստիքը ավագ քննիչի հաստիքով փոխարինելու նպատակը պայմանավորված է 2-րդ և 3-րդ կայազորային քննչական բաժիններում վերոնշյալ փոփոխություններով, ինչպես նաև, այդ կայազորային քննչական բաժնում քննվող քրեական գործերի բնույթից ելնելով, ծանրաբեռնվածության աստիճանով: 
6)  Երևան քաղաքի քննչական վարչություն.
 Փոփոխությունը. Երևան քաղաքի քննչական վարչությունում (այսուհետ՝ ԵՔՔՎ) ավելացվել են նոր պաշտոններ՝ ԵՔՔՎ 4 բաժնի պետերի և նրանց տեղակալների հաստիքներ: ԵՔՔՎ  պետի 3 տեղակալի հաստիք փոխարինվել է ԵՔՔՎ 3 բաժնի պետի հաստիքով, իսկ մեկ ՀԿԳ քննիչի հաստիք՝ ԵՔՔՎ մեկ բաժնի պետի հաստիքով, որի արդյունքում նախատեսվում է ԵՔՔՎ պետի 2 տեղակալի և ԵՔՔՎ 4 բաժնի պետի հաստիքներ: ԵՔՔՎ 12 ավագ քննիչի և 2 քննիչի հաստիք փոխարինվել է ՀԿԳ քննիչի հաստիքով, իսկ ԵՔՔՎ 14 ՀԿԳ քննիչի հաստիք փոխարինվել է 14 ՀԿԳ ավագ քննիչի հաստիքով: 4 ՀԿԳ ավագ քննիչի հաստիք ի պաշտոնե դառնում է Կոմիտեի ԵՔՔՎ բաժնի պետի տեղակալի հաստիք: ՀԿԳ քննիչի և ՀԿԳ ավագ քննիչի հաստիքները բաշխվել են ընդհանուր առմամբ հավասարության սկզբունքով՝ առանց գործող հաստիքների ընդհանուր քանակի փոփոխության:

Նպատակ և հիմնավորում. Փոփոխությունը պայմանավորված է  ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված փոփոխություններով, որի համաձայն ԵՔՔՎ-ում ստեղծվում են բաժիններ, որոնցում նախատեսվում են միայն ՀԿԳ և ՀԿԳ ավագ քննիչների հաստիքներ: Միաժամանակ, բաժինների ստեղծմամբ պայմանավորված՝ նախատեսվում են նաև բաժինների պետերի, նրանց տեղակալների հաստիքներ: ԵՔՔՎ պետի 2 տեղակալի նախատեսումը կապված է համակարգման տարբեր ոլորտներով, մասնավորապես՝ տեղակալներից մեկը պետք է համակարգի ԵՔՔՎ Ծանր հանցագործությունների քննության, Ճանապարհատրանսպորտային հանցագործությունների քննության և Զվարթնոց միջազգային օդանավակայանի տարածքում կատարված հանցագործությունների քննության բաժիններին ենթակա հանցագործությունների դեպքերով քրեական գործերի քննություն իրականացնող ծառայողների աշխատանքները, իսկ մյուսը կհամակարգի Երևան քաղաքի վարչական շրջանների քննչական բաժինների գործունեության վերահսկողության բաժնի ծառայողների աշխատանքները:
7) ԵՔՔՎ Երևան քաղաքի վարչական շրջանների քննչական բաժիններ.

Փոփոխությունը. ԵՔՔՎ Երևան քաղաքի վարչական շրջանների քննչական բաժիններում ի հաշիվ 29 ավագ քննիչի հաստիքի ստեղծվել են 29 ՀԿԳ քննիչի հաստիք:   Երևան քաղաքի վարչական շրջանների յուրաքանչյուր քննչական բաժնում ՀԿԳ  քննիչի հաստիքները բաշխվել են հաշվի առնելով փաստացի ծառայողների թվաքանակը՝ յուրաքանչյուր 7 ծառայողի դեպքում 1 ՀԿԳ քննիչ սկզբունքով:

Նպատակ և հիմնավորում. Փոփոխությունը պայմանավորված է  ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2018 թվականի հունվարի 17-ի N ՀՕ 79-Ն օրենքով նախատեսված փոփոխություններով, որի համաձայն ԵՔՔՎ Երևան քաղաքի վարչական շրջանների քննչական բաժիններում նախատեսվում են ՀԿԳ քննիչների հաստիքներ: 

8) Կոմիտեի մարզային քննչական վարչություններ.

Փոփոխությունը. Կոմիտեի մարզային քննչական վարչություններում ի հաշիվ մարզային քննչական վարչության ավագ քննիչների ավելացել են մարզային քննչական վարչությունների տարածքային քննչական բաժինների պետերի տեղակալների հաստիքներ:

Նպատակ և հիմնավորում. «Հայաստանի Հանրապետության քննչական կոմիտեի մասին» ՀՀ օրենքի համաձայն՝ նախատեսվում է մարզային քննչական վարչությունների տարածքային քննչական բաժինների պետերի տեղակալների հաստիքներ, սակայն ներկայումս ՀՀ կառավարության 2014 թվականի սեպտեմբերի 4-ի N 919-Ա որոշմամբ այդ հաստիքը սահմանված է միայն Կոտայքի մարզային քննչական վարչության համար: Բացի այդ, քննչական գործունեության արդյունավետ կազմակերպման, համակարգման, քրեական գործերի մատյանների հաշվառման, ամփոփման աշխատանքների և այլ կազմակերպական, վարչական բնույթի աշխատանքների կատարման, ինչպես նաև ստորաբաժանման պետի բացակայության դեպքում վերջինիս փոխարինելու համար անհրաժեշտություն է առաջացել նախատեսել մարզային քննչական վարչությունների տարածքային քննչական բաժինների պետերի տեղակալների հատիքներ:
9) Կոմիտեի ԵՔՔՎ Երևան քաղաքի Էրեբունի և Նուբարաշեն վարչական շրջանների քննչական բաժին. 

Փոփոխությունը. Լոռու մարզային քննչական վարչության ՀԿԳ քննիչի հաստիքը նախատեսվում է փոխարինել ԵՔՔՎ Էրեբունի և Նուբարաշեն վարչական շրջանների քննչական բաժնի պետի տեղակալի հաստիքով:

Նպատակ և հիմնավորում. Փոփոխությունը պայմանավորված է քննչական գործունեության արդյունավետ կազմակերպմամբ, համակարգմամբ և ԵՔՔՎ Էրեբունի և Նուբարաշեն վարչական շրջանների քննչական բաժնի ծանրաբեռնվածությամբ: Քննչական բաժնի պետի տեղակալը իրականացնում է քրեական գործերի մատյանների հաշվառումը, ամփոփման աշխատանքների, կազմակերպություների և անձանց դիմումներին, հարցումներին պատասխանելու հետ կապված գործառույթներ, քննչական կոմիտեի կենտրոնական մարմնից ստացվող հանձնարարականների և այլ կազմակերպական, վարչական բնույթի աշխատանքներ, բացի այդ, տվյալ ստորաբաժանման պետի բացակայության դեպքում փոխարինում է բաժնի պետին: 
ԵՔՔՎ Էրեբունի և Նուբարաշեն վարչական շրջանների քննչական բաժնում 2015-2017 թվականների ընթացքում նկատվել է քննիչների ծանրաբեռնվածության դինամիկ աճ, մասնավորապես՝ տարեկան միջին ծանրաբեռնվածությունը 2015 թվականին կազմել է 63.2 քրեական գործ  (փաստացի 17 քննիչ), 2016 թվականին՝ 77.8 քրեական գործ (փաստացի 15 քննիչ), իսկ  2017 թվականին՝ 62.6 քրեական գործ (փաստացի 17 քննիչ): Միևնույն ժամանակ ԵՔՔՎ Արաբկիր վարչական շրջանի քննչական բաժնում, որտեղ առկա է 3 պետի տեղակալի հաստիք, տարեկան միջին ծանրաբեռնվածությունը՝ 2015 թվականին կազմել է 65.6 քրեական գործ (փաստացի 20 քննիչ), 2016 թվականին՝ 55.5 քրեական գործ (փաստացի 20 քննիչ), իսկ 2017 թվականին՝ 54.3 քրեական գործ (փաստացի 19 քննիչ): Լոռու մարզային քննչական վարչության տարեկան միջին ծանրաբեռնվածությունը 2017 թվականի կազմել է 26.3 քրեական գործ՝ փաստացի 29 քննիչի դեպքում:
2. Առաջարկվող կարգավորման բնույթը

Ներկայացված իրավական ակտի նախագծով նախատեսվում է ուժը կորցրած ճանաչել ՀՀ կառավարության 2014 թվականի սեպտեմբերի 4-ի N 919-Ա որոշումը՝ հաստատելով Կոմիտեի նոր կառուցվածք, պաշտոնների անվանացանկ և հաստիքացուցակ, Կոմիտեի կառուցվածքը և պաշտոնների անվանացանկը համապատասխանեցնել Հայաստանի Հանրապետության քննչական կոմիտեի մասին ՀՀ օրենքի 11-րդ և 16-րդ հոդվածներին, վերացնել օրենսդրական հակասությունները, ինչպես նաև կատարել համապատասխան օրենսդրական տեխնիկայի և խմբագրական շտկումներ:   
3. Նախագծի մշակման գործընթացում ներգրավված ինստիտուտները և անձինք 
Կոմիտե

4. Ակնկալվող արդյունքը

Կոմիտեի կառուցվածքի և պաշտոնների անվանացանկի, հաստիքացուցակի համապատասխանեցում օրենսդրական հիմքի՝ Հայաստանի Հանրապետության քննչական կոմիտեի մասին ՀՀ օրենքի նորմերին, առկա հակասությունների վերացում, Կոմիտեի գործունեության արդյունավետ կազմակերպում և համակարգում: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

       
 ՔՆՆՉԱԿԱՆ ԿՈՄԻՏԵ                                        

